
1919-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

İqtisadi artım 
bahalaşmanın qarşısını alır
10 ayda ölkəmizdə inflyasiya cəmi  1,7 faiz olub

Dövlət Statistika Komitəsinin 
məlumatına görə, bu ilin yanvar–ok-
tyabr aylarında ölkədə istehlak qiy-
mətləri indeksi ötən ilin eyni dövrü 
ilə müqayisədə 101,7 faiz, o cümlədən, 
qida məhsulları, içkilər və tütün mə-
mulatları üzrə 100,6 faiz, qeyri-qida 
məhsulları üzrə 101,5 faiz, əhaliyə 
göstərilmiş ödənişli xidmətlər üzrə 
103,6 faiz təşkil edib.

Cari ilin oktyabr ayında isə istehlak 
qiymətləri indeksi əvvəlki ilin eyni ayı-
na nisbətən 103,4 faiz, o cümlədən qida 
məhsulları, içkilər və tütün məmulatları 
üzrə 102,6 faiz, qeyri-qida məhsulları 
üzrə 102,1 faiz, əhaliyə göstərilmiş ödə-
nişli xidmətlər üzrə 105,8 faiz olub. He-
sabat dövründə istehlak qiymətləri indek-
si əvvəlki aya nisbətən 100,5 faiz təşkil 
edib. 

(ardı 7-ci səhifədə)

Qarabağ və  
Şərqi Zəngəzurda 
“günəşli” həyat
Bölgədə 550-dən çox tikilidə 
günəş panelləri quraşdırılıb 

“Yaşıl” enerjiyə keçid ölkəmizin 
dövlət siyasətinin prioritet istiqamət-
lərindən biridir. İşğaldan azad edil-
miş ərazilərdə də bərpa olunan enerji 
mənbələrindən istifadə edilərək, da-
yanıqlı enerji istehsalına yönələn ge-
nişmiqyaslı layihələr həyata keçirilir. 

(ardı 8-ci səhifədə)

İrəvanın  
anti-KTMT xətti 
və Aİİ müstəvisi
Erməni baş nazirin 
əsas məqsədi nədir?

Ermənistanın anti-Rusiya rito-
rikasının Kollektiv Təhlükəsizlik 
Müqaviləsi Təşkilatı seqmentinin 
olduğunu bilirik. Görünür, buraya 
Avrasiya İqtisadi İttifaqı da əlavə 
olunmaqdadır. Hərçənd, sırf Aİİ 
müstəvisində digər məqamı da vur-
ğulamaq mümkündür və bu barədə 
sonda söz açacağıq. 

Bəli, Ermənistan baş naziri Nikol 
Paşinyan ölkə parlamentindəki çıxışında 
həm Aİİ, həm də KTMT müstəvisində fi-
kirlərini açıqlayıb. Birincidən başlayaraq 
deyək ki, erməni hökumət rəhbəri Aİİ-yə 
Ermənistanın rotasiya qaydasındakı sədr-
liyindən danışıb. Daha doğrusu, o, sədrlik 
səbəbindən təşkilatın İrəvanda keçirilməli 
olan yüksək səviyyəli toplantısının Rusi-
yada təşkili məsələsinə münasibət bildi-
rib. Yəni, tədbirin nəyə görə İrəvanda de-
yil, Sankt-Peterburqda düzənlənməsinə. 
Söhbət Ali Avrasiya İqtisadi Şurasının 
sammitindən gedir. O sammitdən ki, ona 
Aİİ-yə üzv dövlətlərin rəhbərləri qatıla-
caqlar.  

(ardı 4-cü səhifədə)

Qərbi  Azərbaycanlıların  Qayıdışı  
beynəlxalq  hüqüqun  tələbidir

Hazırda dünyada 120 milyondan çox insan məcburi köçürül-
mə problemi ilə qarşılaşmışdır və beynəlxalq ictimaiyyətin birgə 
səyləri olmadan bu problemin effektiv həlli mümkünsüzdür. 

Azərbaycan xalqı da ötən əsrin əvvəllərindən başlayaraq 
köçkünlük problemi ilə üzləşmişdir. Qərbi Azərbaycanda – in-
diki Ermənistan ərazisində yaşayan azərbaycanlılar etnik təmiz-
ləməyə məruz qalaraq, tarixi Vətənlərindən mərhələli şəkildə 
zorla çıxarılmışlar. 1918–1921, 1948–1953 və 1987–1991-ci illərdə 
daha dəhşətli xarakter almış köçürmələr nəticəsində yüz min-

lərlə azərbaycanlı dədə-baba yurdunu tərk edərək Azərbaycana 
sığınmışdır. Bu dəhşətli deportasiyalardan sonra Ermənistanda 
bir nəfər belə azərbaycanlı qalmamış və Ermənistan monoetnik 
dövlətə çevrilmişdir. 

(Prezident İlham Əliyevin “Qayıdış hüququ: Ermənistandan 
zorla çıxarılmış  azərbaycanlılar üçün ədalətin təmin edilməsi” 
mövzusunda II beynəlxalq konfransın iştirakçılarına 
müraciətindən).

Prezident  
İlham Əliyev:

Qərbi Azərbaycan İcması uzun illər 
deportasiyaya məruz qalmış İcma kimi 
öz hüquqlarından məhrum idi. Əlbəttə 
ki, Qarabağ dərdi, problemi olan yerdə 
Qərbi azərbaycanlıların hüquqlarından 
danışmaq, bəlkə də, vaxtından əvvəl atı-
lan bir atəşə bənzəyə bilərdi. Amma bu 
gün hesab edirəm ki, biz tam haqlı ola-
raq bu mövzunu artıq beynəlxalq arena-
ya çıxarmışıq. 

Ermənistan 
soydaşlarımızın 
sivil qayıdışını 
təmin etməlidir
Dekabrın 5-də Bakıda Qərbi Azər-

baycan İcmasının “Qayıdış hüququ 
– Ermənistandan zorla çıxarılan azər-
baycanlılar üçün ədalətin təmin edil-
məsi” mövzusunda II beynəlxalq kon-
fransının açılışı olub.

Əvvəlcə Qərbi Azərbaycan İcması 
haqqında qısametrajlı film nümayiş etdi-
rilib. 

Sonra Prezident Administrasiyasının 
Siyasi partiyalar və qanunvericilik ha-
kimiyyəti ilə əlaqələr şöbəsinin müdiri 
Ədalət Vəliyev Prezident İlham Əliyevin 
konfrans iştirakçılarına müraciətini oxu-
yub.

Daha sonra Azərbaycan Prezidenti 
 İlham Əliyevin Sərəncamına əsasən, Qərbi 
Azərbaycan həqiqətlərinin təbliği sahəsin-
də fərqlənən bir qrup şəxs təltif edilib.

Konfransda çıxış edən Qərbi Azər-
baycan İcmasının İdarə Heyətinin sədri, 
Qərbi Azərbaycana Qayıdış üzrə Təşəbbüs 
Qrupunun rəhbəri, Milli Məclisin deputa-
tı Əziz Ələkbərli tədbirin Ermənistandan 
azərbaycanlıların zorla çıxarılmasına, ta-
rixi və mədəni irsimizə vurulmuş zərərlərə 
beynəlxalq ictimaiyyətin diqqətini cəlb 
etmək, qayıdış hüququmuzun təmin edil-
məsi və ədalətli əsaslarla sülh və barışıq 
üzrə müzakirələr aparmaq üçün vacib bir 
platforma olduğunu bildirib. 

O, Qərbi Azərbaycan İcması olaraq öz 
doğma yurdlarına qayıtmaq istəyən yüz 
minlərlə azərbaycanlının qayıdış hüququ 
uğrunda mübarizə apardığını deyib: "Təş-
kilatımız 1989-cu ildən fəaliyyət göstərir. 
Bu istiqamətdə gördüyümüz işlər Azərbay-
can dövlətinin prinsipial və davamlı dəstə-
yi ilə həyata keçirilir. Xüsusilə, 2022-ci 
ilin dekabr ayında icmamızı ziyarət edən 
Prezident İlham Əliyevin İcmanın fəaliy-
yətinə göstərdiyi diqqət səylərimizi daha 
da gücləndirmək üçün bizi ruhlandırıb. 
Prezident İlham Əliyevin konfrans iştirak-
çılarına bugünkü müraciətində ifadə etdiyi 
dəstək və qiymətli tövsiyələr böyük əhə-
miyyət kəsb edir. Müraciətdə haqq işimizə 
verilən yüksək dəyər icmamızın hər bir 
üzvü üçün güclü motivasiya mənbəyidir", 
– deyə Ə.Ələkbərli diqqətə çatdırıb.

(ardı 9-cu səhifədə)

Makron Fransası “siyasi turbulentdə”
Hökumətin istefası ölkəni yeni böhrana sürükləyir

Fransa prezidenti Emmanuel 
Makron növbəti ciddi siyasi böhran-
la üz-üzə qalıb. Dekabrın 4-də Milli 
Assambleya prezidentin formalaşdır-
dığı Nazirlər Kabinetinə etimadsızlıq 
göstərdi. Prezident Emmanuel Makron 
isə istefa verməyə tələsmir, əksinə, yeni 

hökumət başçısının təyin edilməsi üzə-
rində işlədiyi iddia olunur. Amma bu-
nun heç də asan başa gəlməyəcəyi bil-
dirilir.

Fransa Milli Assambleyası Mişel Bar-
nye hökumətinə etimadsızlıq göstərdi. 
Beşinci Respublika tarixində bu, yalnız 

bir dəfə baş vermişdi: 1962-ci ildə depu-
tatlar Baş nazir Jorj Pompidunu istefaya 
göndərmişdilər. Buna görə də Fransa yeni 
ilə hökumətsiz və büdcəsiz daxil olacaq. 
İndi prezident Emmanuel Makron yeni baş 
nazir təyin etməli, Milli Assambleya isə 
onun təklif etdiyi namizədi təsdiqləməli-
dir. Amma bunun heç də asan olmayacağı 
bildirilir. Məsələ ondadır ki, parlamentdə 
heç bir partiya çoxluğa malik deyil və yeni 
siyasi “kamikadze”nin təsdiqlənməsi çox 
çətin olacaq. Bu yay baş nazirin seçilməsi 
və onun təsdiqi prosesi iki ay yarım çək-
mişdi.

Bundan başqa, bir çox fransız şərhçi-
nin qeyd etdiyinə görə, hökumətin istefası 
Fransada prezident Makronun parlamenti 
buraxmasından və növbədənkənar seç-
kilərdən sonra davam edən ciddi siyasi 
böhranı daha da gücləndirəcək. Fransa 
Konstitusiyasına görə, əvvəlki seçkilərdən 
bir il sonra yeni seçkilər təyin edilə bilməz. 
Buna görə də, Fransada siyasi və iqtisadi 
qeyri-sabitliyin daha da pisləşəcəyi proq-
nozlaşdırılır. Mişel Barnye da çıxışı zama-
nı bildirdi ki, hökumətin istefası ölkənin 
maliyyə problemlərini həll etməyəcək.

(ardı 10-cu səhifədə)

(əvvəli 1-ci səhifədə)

Türkiyənin sabiq xarici işlər naziri, Tür-
kiyə Böyük Millət Məclisinin NATO PA-da 
nümayəndə heyətinin rəhbəri Mövlud Ça-
vuşoğlu çıxışında Ermənistanın bölgədə da-
vamlı sülh üçün Azərbaycanın xoşniyyətli 
addımlarına müsbət cavab verməli olduğunu 
bildirərək deyib� �&ənubi Qafqazı sülh böl-
gəsinə çevirə bilərik. Silah alıb təkrar hazırlıq 
işləri görməyin, qonşu dövlətin torpaqlarına 
təkrar göz dikməyin bir faydası olmadığını 
hər kəs bilməlidir. 30 illik ədalətsizliyin ar-
dından davamlı sülhün qurulmasının çətin 
olacağını bilirik. Ancaq Türkiyə olaraq böl-
gədə sülh üçün bundan sonra da əlimizdən 
gələni edəcəyik. Türkiyə olaraq Azərbayca-
nın həmişə yanında olduq. Azərbaycan təkcə 
qardaşımız olduğu üçün yox, həm də haqlı ol-
duğu üçün yanındayıq�, – deyə  M.Çavuşoğlu 
qeyd edib.

O diqqətə çatdırıb ki, Qərbi Azərbaycan 
İcmasının fəaliyyəti beynəlxalq hüquqa tam 
uyğundur, bu, torpaq deyil, insan haqları 
məsələsidir� �Ermənistanın ərazi bütövlü-
yünə tam hörmətlə yanaşılsa da, rəsmi İrəvan 
səmimi müraciətlərə hələ də cavab vermir. 
Ermənistanın Qarabağı işğal etməsi böyük 
ağrılara səbəb olub. Bir milyondan çox azər-
baycanlı yurd-yuvalarından edilib, onların 
doğma torpaqlarına qayıtması təmin olunma-
lıdır. Həmçinin Ermənistanın 8NES&O-nun 
missiyasına icazə verməməsi təəssüf do-
ğurur. Biz həmişə ədalətin qalib gələcəyinə 
inandıq, nəticədə, Azərbaycan suverenliyini 
tam təmin etdi. Ermənistanın minalarla çirk-
ləndirdiyi ərazilərdə bu gün ciddi təmizləmə 
işləri və bərpa-quruculuq fəaliyyətləri həyata 
keçirilir”.

Çıxışlardan sonra Qərbi Azərbaycan İc-
masının Fəxri üzvlük sertifikatları təqdim 
edilib. Sertifikatlar 10 ölkəni təmsil edən 16 
nəfərə verilib. 

Konfrans öz işini panel müzakirələrlə da-
vam etdirib. 

***
Konfrans çərçivəsində “Ermənistandan 

zorla çıxarılmış azərbaycanlıların geri qa-
yıtmaq hüququnun tarixi və hüquqi əsas-
larına baxış” mövzusunda panel sessiyası 
keçirilib.

Milli Məclisin deputatı Fariz İsmayılza-
dənin moderatorluğu ilə keçirilən paneldə 
çıxış edən Pakistanın Hüquq və Ədalət Ko-
missiyasının katibi Riffat İnam Butt Qərbi 
azərbaycanlıların öz torpaqlarından didərgin 
salınmasının açıq-aşkar insan hüquqları-
nın pozulması olduğunu diqqətə çatdırıb. O 
bildirib ki, bu məsələlərlə bağlı beynəlxalq 
komissiya yaradılmalıdır� �Komissiyanın 
yaradılması insanların kollektiv yaddaşının 
saxlanılması üçün mühüm rol oynaya bilər. 
Eyni zamanda, biz deportasiya proqramları 
da yaratmalıyıq. Bununla da insanlara kömək 
edilməlidir ki, öz ata-baba yurdlarına qayıda 
bilsinlər”.

Almaniyanın Frankfurt 8niversitetinin 
müəllimi Mixael Raynhard Hess çıxışında 
müəyyən dövrlərdə minlərlə azərbaycanlının 
qanunsuz şəkildə öz yurdlarından qovuldu-
ğunu deyib. Vurğulayıb ki, Ermənistanın 
qeyri-rəsmi təşkilatları və rəsmi dövlət struk-
turları bu prosesdə iştirak ediblər. Azərbay-
canlılara qarşı XX əsrdə ciddi şəkildə zorakı 
deportasiya siyasəti tətbiq olunub.

Paneldə digər çıxış edənlər Gürcüstanın 
Suxumi Dövlət 8niversitetinin professo-
ru, politoloq, tarixçi Quram Marxuliya və 
ABŞ-ın Qrinsboro 8niversitetinin Sülh və 
Münaqişələrin Tədqiqatları Departamentinin 
professoru Əli Əsgərov azərbaycanlıların 
tarixi Azərbaycan ərazisindən qovulduğu-
nu və yerlərinə ermənilərin yerləşdirildiyini 
 deyiblər.

***
Sonra Qərbi Azərbaycan İcmasının üzvü, 

Milli Məclisin deputatı Qaya Məmmədovun 
moderatorluğu ilə “Münaqişələrdən təsir-
lənən regionlarda barışıq və sülh quruculuğu 
səyləri” mövzusunda panel sessiya keçirilib. 

Madrid Muxtar 8niversitetinin İqtisadi 
İdarəetmə Məktəbinin Elmi Məsləhət Ko-
mitəsinin üzvü 8riarte Sançes Karlos, ADA 
8niversitetində İnkişaf və Diplomatiya İnsti-
tutunun nümayəndəsi Damyan KrnMeviç-Miş-

koviç, Böyük Britaniyada “Sülhpərvər pla-
net” qeyri-hökumət təşkilatının təsisçisi Lord 
Arnold Dunkan MakNeir və Amerika Dini 
Azadlıq Mərkəzinin baş direktoru &annah 
Skott mövzu ətrafında fikir mübadiləsi apa-
rıb, barışıq və sülh quruculuğu proseslərinin 
əhəmiyyətini vurğulayıblar. 

Bildirilib ki, azərbaycanlılar və ermə-
nilər sülh şəraitində yaşamalıdırlar. Belə ki, 
regionda sülhü bərqərar etmək çox mühüm 
məsələdir. Beynəlxalq ictimaiyyət zorla öz 
yurdlarından çıxarılmış azərbaycanlıların 
geri qayıtmaq hüququnun təmin olunması 
məsələsinə daha həssas yanaşmalı, regionda 
davamlı sülhün qurulması üçün bu hüququn 
həyata keçirilməsinə dəstək verməlidir.

Müzakirələr zamanı sülh quruculuğunun 
yalnız ədalətin bərpası şəraitində mümkün 
olduğu, zorla didərgin salınmış insanların 
hüquqlarının tanınmasının isə bu prosesin 
əsas komponentlərindən biri olduğu bildiri-
lib. 

Çıxışçılar Bakıda keçirilən &OP29 kon-
fransına toxunaraq iqlim dəyişikliyi, ətraf 
mühitin qorunması istiqamətində keçirilən 
tədbirlər sırasında dünyada insan hüquqları 
barədə konfransların da təşkilinin əhəmiyyə-
tindən bəhs ediblər. 

Paneldə çıxışlar zamanı Ermənistanın 
nüvə elektrik stansiyasından istifadə etdiyini 
və bununla da nüvə materiallarının sızması 
təhlükəsi yarandığı qeyd olunub. Bildirilib 
ki, bu, nəinki Ermənistana, həm də Azərbay-
cana və qonşu ölkələrə təsir edir. Odur ki, heç 
kimin havanı çirkləndirmək hüquqi yoxdur. 

***
 “Beynəlxalq vəkillik və diplomatiyanın 

rolu” mövzusundakı panel sessiyası Bey-
nəlxalq Münasibətlərin Təhlili Mərkəzinin 
şöbə müdiri &avid Vəliyevin moderatorluğu 
ilə keçib.

Tədbirdə Türkiyə Böyük Millət Məclisi-
nin üzvü, Ədalət və İnkişaf Partiyasının sədr 
müavini Zəfər Sırakaya çıxış edərək bildirib 
ki, Qərbi azərbaycanlıların öz yurdlarına qa-
yıdışının təmin edilməsi &ənubi Qafqazda 
sülh və sabitliyə töhfə verəcək. Onun sözlə-
rinə görə, 30 il sonra Azərbaycan özü ədaləti 
bərqərar etmək məcburiyyətində qaldı və 
torpaqlarını işğaldan azad etdi. O, &ənubi 
Qafqazın rifaha qovuşacağına inamını ifa-
də edib, Türkiyənin sülh danışıqları prose-

sinə dəstəyini göstərməyə davam edəcəyini 
diqqətə çatdırıb. 

Digər çıxış edənlər – Böyük Britaniyada 
“Economyfirst Limited London” şirkətinin 
direktoru, Murnalist Klaus-Peter Ralf Jurgens, 
Brüssel EnerMi Klubunun nümayəndəsi Marat 
Terterov, İspaniyanın Deusto 8niversitetinin 
professoru Susana Manqana və Xorvatiyada 
İnkişaf və Beynəlxalq Münasibətlər İnstitutu-
nun aparıcı eksperti Krsevan Antun Duymo-
viç beynəlxalq hüquq normalarının qorunma-
sı və onların effektiv tətbiqinin əhəmiyyətini 
vurğulayıblar. Qeyd olunub ki, beynəlxalq 
vəkillik və diplomatiya münaqişə sonrası cə-
miyyətlərin yenidən qurulması, yurdlarından 
zorla didərgin düşmüş insanların hüquqları-
nın bərpası və regionda davamlı sülhün təmin 
olunmasında mühüm rol oynayır. 

Çıxış edənlər beynəlxalq hüquq çərçi-
vəsində ədalətin bərpasının regionda uzun-
müddətli sabitlik və barışıq üçün əsas şərt 
 olduğunu vurğulayıblar. 

İştirakçılar, həmçinin Bakının &OP29-a 
uğurla ev sahibliyi etməsindən danışıb və bu 
mühüm tədbirin nəticələrinə toxunublar. 

Milli Məclisin deputatı Rizvan Nəbi-
yevin moderatorluğu ilə keçirilən �Ədalət, 
insan təhlükəsizliyi və əmlakın geri qayta-
rılması� mövzusundakı panel sessiyada Tür-
kiyə-Azərbaycan parlamentlərarası dostluq 
qrupunun rəhbəri Şamil Ayrım Bakıda ədaləti 
bərqərar etmək, insan haqlarını qorumaq və 
tarixi  məsuliyyəti yerinə yetirmək məqsədilə 
bir araya gəldiklərini bildirib. O, təəssüf his-
si ilə qeyd edib ki, 1988-ci ildə Qərbi Azər-
baycandan 300 mindən çox azərbaycanlı öz 
torpaqlarından və qohumlarının məzarlarının 
yerləşdiyi ərazilərdən ermənilər tərəfindən 
zorla deportasiya edilib, böyük əzab və çətin-
liklər yaşayıblar. 

�Azərbaycan bu gün ərazi bütövlüyünə 

nail olub. Biz Qərbi azərbaycanlıların prob-
lemlərini dünyaya çatdırmalıyıq. Azərbaycan 
və Ermənistan arasında sülh danışıqları da-
vam edir. Azərbaycan torpaqlarını tam azad 
edib. Reallığa baxdıqda bugünkü Ermənistan 
ərazisinin böyük bir hissəsi də tarixən Azər-
baycan torpağı olub. Ancaq Azərbaycanın 
Ermənistana qarşı heç bir ərazi iddiası yox-
dur. Azərbaycan sadəcə sülh və sabitlik istə-
yir�, – deyə Ş.Ayrım diqqətə çatdırıb.

Şimali Kipr Türk &ümhuriyyəti Prezi-

dentinin beynəlxalq əlaqələr və diplomatiya 
üzrə xüsusi müşaviri, professor Hüseyn İşık-
sal, İraqın Nümayəndələr Şurasının İnsan 
Hüquqları Komitəsinin sədri Ərşad Əl-Sali-
hi, Bolqarıstan Elmlər Akademiyasının Bal-
kan Araşdırmaları İnstitutunun hüquq, bey-
nəlxalq hüquq və beynəlxalq münasibətlər 
üzrə professoru, hüquq üzrə elmlər doktoru 
xanım Nadia Boyacıyeva və Harvard 8niver-
sitetinin Rusiya və Avrasiya Araşdırmaları 
Mərkəzinin direktoru və Soyuq Müharibə 
Araşdırmaları Proqramının rəhbəri Mark Na-
tan Kramer insan hüquqlarının qorunması, 
ədalətin təmin edilməsi və münaqişələrdən 
zərər çəkmiş insanların, xüsusilə Ermənistan-
dan zorla çıxarılmış azərbaycanlıların hüquq-
larının bərpası məsələlərini müzakirə ediblər. 

Çıxış edənlər beynəlxalq ictimaiyyəti 
və beynəlxalq təşkilatları bu məsələyə daha 
həssas yanaşmağa çağırıb. Vurğulayıblar 
ki, məcburi köçkünlərin hüquqlarının təmin 
edilməsi və əmlak məsələlərinin həlli üzrə 
konkret addımların atılması yalnız hüquqi 
deyil, həm də humanitar məsələdir.

***
Konfrans çərçivəsində “Mədəni irsin bər-

pası və qorunması” mövzusunda təşkil olu-
nan panel sessiya Bakı Beynəlxalq Multikul-
turalizm Mərkəzinin icraçı direktoru Rəvan 
Həsənovun moderatorluğu ilə keçib. 

Paneldə çıxış edən Maltanın 8NES&O 
üzrə Milli Komissiyasının prezidenti Ray-
mond Bondin bildirib� “Beynəlxalq arenada 
Azərbaycanla bağlı qərəz, yanlış fikir çoxdur. 
Reallıqları təqdim edərək bunların qarşısı 
alınmalıdır. Qeyd edim ki, mən Qarabağda 
olmuşam, orada həddən çox mina basdırılıb. 
Hesablamalara əsasən, həmin ərazilərə işğal 
dövründə Ermənistan tərəfindən bir mil-
yondan çox mina basdırılıb. Azərbaycan isə 
həmin əraziləri hazırda həyata qaytarmağa 

çalışır. Həmçinin tarixi və mədəni irsin qo-
runması işlərinə beynəlxalq gücü də cəlb et-
mək lazımdır”, – deyə o, diqqətə çatdırıb.

Paneldə çıxış edənlər – Belçikada yer-
ləşən Avropa İnkişaf və Tədqiqat Akademi-
yasının üzvü xanım Aişa Başa, İslam Dün-
yası Təhsil, Elm və Mədəniyyət Təşkilatının 
(I&ES&O) İnsan və sosial elmlər sektorunun 
direktoru xanım Ramata Almamy Mbaye, 
Buxarest Bələdiyyəsinin Böyükşəhər Kita-
bxanasında Nadir kolleksiyalar şöbəsinin 
kuratoru və 8NES&O-nun eksperti xanım 
Nikoleta Zaqura, İordaniyada Haşimi 8ni-
versitetinin Kraliça Rania adına İrs fakültə-
sinin professoru Mohammed Vahib Hüseyn 
mədəni irsin qorunmasının əhəmiyyəti, tarixi 
abidələrin bərpası və gələcək nəsillərə ötü-
rülməsi ilə bağlı mühüm məsələləri müzakirə 
ediblər. Ermənistan ərazisində Azərbaycan 
xalqına məxsus yüzlərlə tarixi abidənin məhv 

edilməsi, mənimsənilməsi və ya təhrif edil-
məsi ilə bağlı faktlar geniş müzakirə olunub. 

***
Qərbi Azərbaycan İcmasının təşkilat-

çılığı ilə “Qayıdış hüququ� Ermənistandan 
zorla çıxarılmış azərbaycanlılar üçün ədalə-
tin təmin edilməsi” mövzusunda keçirilən II 
beynəlxalq konfransın ilk gününün bağlanış 
mərasimində çıxış edən Avrasiya Araşdır-
maları Mərkəzinin aparıcı tədqiqatçısı Jakub 
Voytsex Koreyba bildirib ki, insanların yaşa-
dıqları ərazidən zorla qovulması heç bir hal-
da qəbul edilməməlidir. Qayıdış hüququ bey-
nəlxalq hüquqda təsbit edilib. Məhz ona görə 
də biz hüququ bərqərar etmək üçün müvafiq 
hüquqi alətlər yaratmışıq.

“Ermənistan Qərbi azərbaycanlıların 
torpaqlarına qayıtmaq hüququnun icrasına 
imkan vermir. Ermənistan hökuməti müsa-
dirə etdiyi və ələ keçirdiyi əmlakı qaytar-
malı, yaxud təminatını ödəməlidir. Qayda 
belədir. İnsanlar dədə-baba torpaqlarına qa-
yıtmalıdırlar. Vaxtilə sahib olduqları əmlaka 
yiyələnməlidirlər. Biz Azərbaycan irsinin 
Ermənistan tərəfindən məhv edildiyini mü-
şahidə etmişik. Bu, Azərbaycanın və Qərbi 
azərbaycanlıların irsinin pozulması demək-
dir�, – deyə o, vurğulayıb.

Qərbi Azərbaycan İcması Ağsaqqallar 
Şurasının sədri, akademik Əhliman Əmiras-
lanov çıxışında bugünkü tədbirdə Ermənis-
tandan azərbaycanlıların zorla çıxarılmasının 
tarixindən danışıb, qayıdışın hüquqi əsasları 
və humanitar məsələlərin geniş müzakirə 
edildiyini bildirib.

Qeyd edək ki, Qərbi Azərbaycan İcması-
nın qayıdış hüququ mövzusunda təşkil etdiyi 
konfrans iki gün davam edəcək. Konfransda 
51 ölkədən 100-dən çox nümayəndə iştirak 
edir. 

Qərbi Azərbaycanlıların Qayıdışı 
beynəlxalq hüqüqun tələbidir

.onfrans iştirakçıları� Deportasiya insanlığa qarşı cinayətdir
İştirakçılar “XQ”-nə ürək sözləri-

ni söyləyiblər.
Konfrans iştirakçıları: 
Şamil Ayrım, Türkiyə Böyük Millət 

Məclisinin (TBMM) Türkiyə± Azərbaycan 
Parlamentlərarası Dostluq Qrupunun 
rəhbəri: 

– Keçən il də bu konfransa gəlmişdim. 
Açılışda Prezident Administrasiyasının “Si-
yasi partiyalar və qanunvericilik hakimiyyəti 
ilə əlaqələr” şöbəsinin müdiri Ədalət Vəliyev  
Prezident İlham Əliyevin müraciətini tədbir 
iştirakçılarına oxudu. Bu müraciət şəxsən 
məni çox təsirləndirdi. Qərbi azərbaycan-
lıların haqlı olaraq öz hüquqlarını müdafiə 
etməsi, onların Vətənlərinə qayıdışı üçün 
mücadilə aparmaları beynəlxalq qanunlara 
əsaslanır. Çünki, o torpaqlar azərbaycanlı-
ların dədə-babalarından yadigardır. Torpaq 
sevgisindən qüdrətli nə ola bilər?� Bizim 
keçmiş Xarici işlər naziri Mövlud Çavuşoğlu 
haqlı olaraq onların səsinə səs verdi və dedi� 
“Azərbaycanlıların doğma torpaqlarına qa-
yıtması beynəlxalq hüquq normalarına əsas-
lanır. Bizim  qardaşlarımızın bir istəyi var� 
gz torpaqlarına qayıtsınlar, onların vətəndaş 
haqqı beynəlxalq səviyyədə öz həllini tapsın. 
Ona görə də bütün dünya bu haqsızlığa qarşı 
barışmaz olmalıdır”. 

Dünyanın bir ədalət tərəzisinə ehtiyacı 
var. Bunu hər kəs duymalıdır. Ədalətsizliyin 
yuvası olan bəzi ermənipərəst ölkələr Qərbi 
Azərbaycan İcmasının Qayıdış hüququna 

qarşı amansızlıqla çıxır və Ermənistanı qı-
zışdırırlar. Hətta bütün cahana ağ yalanlarını 
bəyan etmək üçün çirkin təbliğata əl atıb de-
yirlər ki, Azərbaycan Ermənistandan torpaq 
istəyir.  

Halil Korkmaz, AK partiyanın xarici 
əlaqələr başkanının köməkçisi: 

– Mən keçən il də bu tədbirdə iştirak et-
mişdim. Türkiyə dövləti və xalqı olaraq, hər 
zaman can Azərbaycanın yanındayıq və qar-
daşlarımızı dəstəkləməklə qürur hissi keçiri-
rik. Aldığım məlumata görə, 51 ölkədən 100-
dən çox iştirakçı konfransa qatılıb. Bu, sanki, 
bütün dünya xalqlarının sülhə çağırış səsidir. 
Bu insanların hər biri inanaraq Azərbaycana 
gəlmişdir. Bu, bir vicdan məsələsidir. Təkrar 
edirəm, insanlığın zor dünyaya barışmaz ol-
duğu, vicdanlarının səsini dinləməyə  sonsuz 
ehtiyacı göz qabağındadır. Biz türklər eyni 
torpaqların, eyni soyların övladlarıyıq. Qoy, 
bunu bütün dünya eşitsin və bilsin. Bu sadə-
cə, tarix və hüquq məsələsi deyil. Bu, azər-
baycanlıların keçən əsrlərdən başlayaraq, 
zorla dədə-baba yurdlarından qovulma si-
yasətidir. Ona görə də, fikrimi keçmiş  xarici 
işlər naziri Mövlud Çavuşoğlunun sözləri ilə 
tamamlamaq istəyirəm� “İki dövlət, tək mil-
lət” sözünün üzərinə  lazım gələrsə, həm tək 
dövlət, həm tək millət olaraq davranmasını 
da bilirik�”

Zaur Məmmədov, Azərbaycan Res-
publikası Prezidenti yanında Dövlət İdarə-
çilik Akademiyasının müşaviri: 

– 1987-ci ilin dekabrından başlayaraq, 
azərbaycanlılar qədim torpaqlarımızdan 
qovuldular. Bunun ardınca Qarabağ torpaq-
larımız, Şərqi Zəngəzur işğal olundu. 30 il 
torpaq acısı ilə yaşadıq. 2020-ci ilin Vətən 
müharibəsində Zəfər qazandıqdan sonra tor-
paqlarımız işğaldan azad olundu. Məhz bu 
qələbəmizdən sonra cənab Prezident Qərbi 
Azərbaycan İcmasının yerləşdiyi binaya gəl-
di və çıxış edərək bildirdi ki, qədim İrəvan 
torpaqlarından deportasiya olunmuş azərbay-
canlılar sülh yolu ilə doğma torpaqlarında ya-
şamaq hüququna malikdirlər. Biz o torpaqlara 
silahsız, əmin-amanlıqla qədəm qoyacağıq. 
Bu, bizim haqqımızdır� Çünki o yurd yerləri 
dədə-babalarımızdan bizlərə yadigardır. Çox 
təəssüf ki, bu gün biz o tariximizdən – keçmi-
şimizdən, o torpaqlardakı yaşamaq hüququ-
muzdan məhrum olmuşuq. Amma inanırıq ki, 
gec-tez o yerlərə qayıdacağıq. 

&ənab Prezidentin tarixi Azərbaycan tor-
paqları haqqındakı çıxışından sonra bütün 
Qərbi azərbaycanlılar inandılar ki, vətən-
lərinə geri dönəcəklər. Siz bilirsiniz ki, yüz 
illər boyu Azərbaycan qədim İrəvan torpaq-
larında böyük bir tarix yaradıb. O tarixi sil-
mək olmaz. Deportasiya isə insanlığa qarşı 
cinayətdir.

Belə bir konfransın keçirilməsi tarixi 
əhəmiyyət daşıyır. Bütün dünyanın sülh-
sevər qüvvələri, beynəlxalq ictimaiyyət bu 
gün Azərbaycana toplaşıb. Bu o deməkdir ki, 
ermənilərin silahla qovub çıxardığı azərbay-
canlılar beynəlxalq hüquq normalarına arxa-
lanaraq tarixi vətənlərinə qayıdacaqlar. 

Bentslav Sabev, Cenevrə Universiteti-
nin müşahidə şurasının nümayəndəsi: 

– Bu gün biz çox vacib bir mövzu haqqın-
da danışırıq. Bu, sadəcə bir anlayış, kağız 
üzərindəki məsələ deyil. Bu, çox dərin bir 
mövzudur. Çünki bu, insanların psixoloMi və 
insani ehtiyaclarının müdafiəsi ilə bağlıdır. 
Bu o deməkdir ki, insanlar öz milli-mənəvi 
köklərinə sahib olmalıdırlar. Bu konfransın 
əhəmiyyəti ondadır ki,  ulu əcdadlarımızın 
kökünə, onların qoyub getdikləri irsə sahib 
çıxmalıyıq. Çünki, bu torpaqlar bizə o tarixi 
köklərdən miras qalıb. Mən bu konfransı belə 
dərk edirəm. Bizim üç prinsipimiz var� 

Birincisi, ləyaqətdir. Şəxsiyyətinizlə 
mənsub olduğunuz kökləriniz arasında  ye-
nidən əlaqə qura bildiyiniz zaman ləyaqəti 
bərpa edirsiniz. 

İkincisi, qarşılıqlı hörmətdir. Məşhur bir 
deyim var� gzünə rəva bilmədiyini başqala-
rına da rəva görmə. Qarşılıqlı hörmət gələ-
cək münaqişələrin, ayrı-seçkiliyin qarşısını 
almaq üçün çox vacibdir. 

Üçüncü, ən əsası isə insan hüquqları və 
bu anlayışa hörmətlə yanaşma cəhdləridir. 
Beynəlxalq humanitar hüququn qanunlarına 
əməl etmək hər bir ölkənin borcudur. Bütün 
dünyaya sülh lazımdır� 

Ramil Baxtizin, Başqırdıstan Respub-
likasının elm xadimi: 

– Mən uzun illər Azərbaycanda yaşamı-
şam. Milliyətcə başqırdam. Azərbaycan Neft 
və Sənaye 8niversitetində elmi karyeramı 

qurmuşam. Akademik Azad Mirzəcanzadə 
mənim həm müəllimim, həm də elmi rəh-
bərim olub. Mən bu dövlətdə, xalqın içində 
hər zaman hörmət və məhəbbət görmüşəm. 
Vətənim Başqırdıstana qayıdandan sonra 
Azərbaycanda baş verən hadisələr, xüsusilə, 
Qarabağ torpaqlarının işğal olunması, 1 mil-
yondan çox azərbaycanlının qaçqın düşməsi 
ürəyimi göynətdi. Bu insanların günahı nə 
idi?� 

Mən uzun illər Başqırdıstanda müxtə-
lif xalqların nümayəndələri ilə görüşəndə 
Azərbaycanın başına gətirilən müsibətlərdən 
danışmışam və bu ağrıları özümünkü bil-
mişəm. Çünki mən Azərbaycanda öz doğma 
Vətənim kimi yaşamışam. Böyük ürək sahibi 
olan elm xadimləri ilə görüşmüşəm. Şəxsən 
akademik Azad Mirzəcanzadənin böyük qay-
ğısını görmüşəm. Məhz onun sayəsində elmi 
uğurlara imza atmışam. İnsan ona qoyulan 
hörməti, qayğını unutmamalıdır. Bugünkü 
konfransa da belə bir ruhla gəlmişəm. Və 
bütün dünyaya səsimi çatdırmaq istəyirəm� 
Azərbaycanlıların heç kimin torpağında gözü 
yoxdur. Onların haqlı mübarizəsinə mən də 
qoşuluram. İnanıram ki, illər əvvəl – keçən 
əsrdə yurdlarından sürgün olunan və böyük 
acılar yaşayan irəvanlılar ata-baba yurdlarına 
qayıdacaqlar.  

Hazırladı� 
.əmalə ABDİNOVA 

